
REGLEMAN ENTEN MANB FONDATE

Atik 1- Definisyon Manb Fondate.

Manb Fondaté Oganizasyon HOTSPOT ONE (OHO), se Gason ak Fanm ki rejwenn
premye inisyaté lide a. Se moun ki pataje, makonen epi aksepte filozofi pwomote lide a ap fé
pwomosyon pou li a.

Tout moun sa yo ki vini Manb Fondaté Oganizasyon HOTSPOT ONE (OHO), yo vini
genyen menm dwa ak pwomote lide a nan tout desizyon depi se pou bon mach Oganizasyon
an. Nan sans sa a, Manb Fondaté yo se fanmi, ak zanmi, ki rejwenn pwomote lide a pou
fome Premye pi gwo Estrikti Oganizasyon an.

Atik 2- Reprezantasyon Kategori Manb Fondaté (Board).

Kategori Manb Fondaté (Board) Oganizasyon HOTSPOT ONE (OHO), genyen yon
Estrikti ki ap dirije li ki pote non: Komite Manb Fondaté (KMF). Se Komite sa a ki la pou
dirije ak administre tout kesyon ki konséne Oganizasyon an ki genyen pou reyini, diskite ak
debat tout dosye ki pote sou objektif Oganizasyon an ap pousuiv loske yo genyen konvokasyon
ki soti nan Komite Manb Fondaté (KMF).

Atik 3- Konpozisyon Komite Manb Fondaté (KMF).

Oganizasyon HOTSPOT ONE (OHO) ap jere pa mwayen yon Komite ki genyen non Komite
Manb Fondaté (KMF). Epi ki ap administre ak yon Komite ki genyen Senk (5) Manb ladan li
ki se:

Prezidan.

Sekrete Jeneral.
Responsab Trezo.
Pot Pawol.
Konseye Jeneral.

Atik 3.1- Wol Res Manb Fondate.

Rés Manb Fondateé yo ki nan Oganizasyon HOTSPOT ONE (OHO) ap jwe wol manb. Yo
ap genyen pou Yyo diskite ak pran desizyon nan reyinyon Komite Manb Fondate (KMF) ap
genyen pou planifye.

Atik 4- Atribisyon Manb Komite.

Komite Manb Fondate (KMF) genyen pou atribisyon:

> Planifye ak pwograme gwo desizyon estratejik Oganizasyon an.

Pwopoze plan tavay ak potféy bidjé anyél Oganizasyon an.

Elabore bidjé Komite Manb Fondaté (KMF) pou sipote Oganizasyon an.

Veye sou bon fonksyonnman Oganizasyon an pa rap0 ak Estati epi Régleman Entén yo.
Evalye travay Manb Gwoup Teknik Entévansyon (GTE) Oganizasyon an ap fe.

Resevwa dosye kandida ak evalyasyon pou entegre yo nan Oganizasyon an.

Resevwa doleyans, sigjesyon, kont randi, rekomandasyon Manb Aderan (Team) ak Manb
byenfeté (Staff) Oganizasyon an.

Resevwa rapo, kont randi, sigjesyon, rekomandasyon Manb Gwoup Teknik Entévansyon
(GTE) Oganizasyon an.

Pataje rapo, enfomasyon ak tout 10t manb yo nan Oganizasyon an.

Nome manb nan komisyon Oganizasyon an si sa nesese.

Aplike disiplin ak sanksyon sou manb ki fotif nan Oganizasyon an.

Atik 5- Fonksyon Manb Komite.

A- Prezidan.

Reprezante ak reponn ak tout konvokasyon, aktivite yo envite Oganizasyon an sou plan
nasyonal ak enténasyonal. . .
Konvoke KMF ak tout lot Estrikti Oganizasyon an nan reyinyon Odiné oubyen

Ekstrawodine yo.

Prezide reyinyon KMF pou yo pran desizyon pou Oganizasyon an.

Prezide seyans Asanble Jeneral (AJ) ak Asanble Jeneral Manb (AJM) Oganizasyon an.
Konvoke manb yo nan Asanble Jeneral (AJ) ak Asanble Jeneral Manb (AJM)
Oganizasyon an.

Delibere sou desizyon ki pou soti nan Asanble yo: Asanble Jeneral (AJ) Oganizasyon an ak
Asanble Jeneral Manb (AJM) Oganizasyon an.

Otorize ak KMF entegrasyon nouvo manb apre etid ak verifikasyon dosye kandida a nan
Oganizasyon an.

Veye sou bon mach Oganizasyon an ak sou desizyon Asanble Jenaral (AJ) ak Asanble
Jeneral Manb (AJM) yo pran.

Siyen tout dokiman administratif Oganizasyon an.

Bay apwobasyon sou tout depans ki ap fét sou non Oganizasyon an.

Siyen ak Sekreté Jeneral la pwosé-vébal reyinyon KMF Oganizasyon an.

Siyen ak Responsab Trezo a rapo finansye KMF Oganizasyon an.

Kontwole tout aktivite Oganizasyon an ap fé.

esevwa tout rapd Manb Gwoup Teknik Entevansyon (GTE) ap genyen pou soumet ak KMF.

B- Sekreté Jeneral.

Konséve ak ranje tout rejis manb ak tout lis byen, ekipman, materyél, Oganizasyon an.
Ajoute tout nouvo manb, manb ki kite ak sa ki mouri nan rejis manb Komite Manb Fondaté
(KMF) Oganizasyon HOTSPOT ONE (OHO).

Resevwa epi transmét dosye nouvo manb Oganizasyon an ak Prezidan pou swivi.

Ekri lét envitasyon, fé apél ak tout manb KMF ak rés manb yo ki nan Oganizasyon an ¢
genyen reyinyon.

Pran not lé genyen reyinyon KMF ak reyinyon Asanble Jeneral (AJ) epi ak reyinyon Asanble
Jeneral Manb (AJM) Oganizasyon an.

Ekri tout pwosé-vébal reyinyon Odiné ak Ekstawoding KMF Oganizasyon an.

Fé lekti pwose-veébal ak kont randi reyinyon KMF Oganizasyon an.

Anrejistre tout desizyon ki pran nan Asanble Jeneral (AJ) ak Asanble Jeneral Manb (AJM)
Oganizasyon an apre li fini resevwa yo nan men Manb Gwoup Teknik Entévansyon (GTE).
Jere tout dokiman administratif Oganizasyon an nan tét kole ak Manb Gwoup Teknik
Entévansyon (GTE).

Klase tout dokiman ki soti anndan ak deyo Oganizasyon an pou kapab estoke yo sou sit
Oganizasyon an ak rejis fizik yo.

Siyen ak Prezidan an pwose-vébal ak rapo administratif KMF Oganizasyon an.

C- Responsab Trezo.

Resevwa kotizasyon mansyel obligatwa ak montan anyel kés asistans sosyal KMF
Oganizasyon an.

Jere tout antre ak depans KMF Oganizasyon an ap fe.

Jere fason lajan ap rantre nan kés ak kont labank Oganizasyon an nan tét kole ak Prezidan an.
Jere tout depans asosyasyon an ki soti nan bidjé KMF Oganizasyon an te vote a.

Kolekte tout chif sou byen Oganizasyon an posede an espés epi an nati.

Ekri bidjé fonksyonnman KMF Oganizasyon an.

Resevwa bidjé fonksyonnman Manb Gwoup Teknik Entévansyon (GTE) Oganizasyon an.
Anrejistre tout antre ak soti lajan Oganizasyon an sou baz dokiman Manb Gwoup Teknik
Entevansyon (GTE) a ap soumet.

Mete disponib tout pyeés ki jistifye acha, depans, dét, pré, don sou non Oganizasyon an.
Prezante eta finansye l& genyen reyinyon KMF epi ak 10t Estrikti Oganizasyon an.

Prezante rapo finansye nan Asanble Jeneral (AJ) Oganizasyon an.

Siyen ak Prezidan an rapo finansye KMF Oganizasyon an.

D- Pot Pawol.

Pran lapawol nan non Oganizasyon an sou plan nasyonal ak enténasyonal 1& Prezidan an
anpeche.

Kominike pawol ak mesaj enpotan KMF ak tout rés manb yo epi ak lot Estrikti Oganizasyon
an.

Reprezante Oganizasyon an nan envitasyon ofisyél yo sou delegasyon KMF.

Fé kont randi I& li deplase nan envitasyon ofisyel yo ak KMF Oganizasyon an epi ak tout rés
manb yo.

Fé rapwochman Oganizasyon an ak tout 10t entistisyon tankou prive, piblik, sosyete sivil ak
enténasyonal.

Fé& pwomosyon ak enfome 10t moun sou aktivite Oganizasyon an ap fé pou li kapab genyen
nouvo manb ak bon renome.

Defann valg, onétete, ak repitasyon Oganizasyon an devan tout 16t moun.

E- Konseye Jeneral.

Bay bon jan konsgy ak bon direksyon sou tout desizyon ki ap pran nan KMF Oganizasyon an.
Ranplase yon 1ot manb nan KMF Oganizasyon an Ié genyen vakans ak anpéchman.
Akonpaye ak bay asistans ak KMF Oganizasyon an ak tout |0t estrikti yo nan travay yo ap fe.
Veye sou fason tout Estrikti Oganizasyon an ap fonksyone epi fé rekdomandasyon pou yo rive
byen fonksyone.

Sévi abit I& genyen bouch louvri ak chire pit nan KMF ak 10t Estrikti Oganizasyon an.

Atik 6- Pwosedi Eleksyon Ak Dire Manb Komite.

Komite Manb Fondaté (KMF) Oganizasyon HOTSPOT ONE (OHO) ap monte pa mwayen
vot inanim pou tout Manb Fondate yo pou diferan pos ki genyen nan Komite a. Manb
Fondaté yo kapab pote yo kandida volonté oubyen yo deziye yo nan yon po0s sou baz
eksperyans ak konpetans yo genyen.

Nan ka yon deziyasyon pou yon pos, depi tout Manb Fondate yo dako pap genyen vot se
selman aklamasyon ki ap genyen.

Nan ka genyen Manb Fondate ki dako ak 16t Manb Fondate ki pa dako, se pa mwayen yon
vOt nan mitan Manb Fondate yo kandida a ap rive genyen pos la. Se toujou vwa majorité a Ki
ap pase.

Eleksyon pou Komite Manb Fondaté (KMF) Oganizasyon HOTSPOT ONE (OHO) dwe
fet obligatwaman chak Douze (12) Mwa, sa vle di chak Yon (1) Lanne. Manda li ap komanse
nan dat eleksyon an te fét la pou monte ou renouvle Komite a.

Atik 7- Dwa Prezidan An Nan Konvokasyon Ak Moderasyon Reyinyon.

Kélkeswa reyinyon ki ap fet la sou kelkeswa fom li ap fet la tankou fizikman, apél konferans
ak apél videyo, se Prezidan an ki ap genyen dwa pou li fe konvokasyon ak Komite Manb
Fondaté (KMF) epi ak lot Estrikti Oganizasyon HOTSPOT ONE (OHO). Epi se Prezidan
anko ki ap genyen dwa pou li f&é moderasyon reyinyon an.

Sepandan, nan ka Prezidan an ta genyen yon anpechman, se Konseye Jeneral la a ki ap genyen
dwa pou li jwe wol Prezidan an genyen nan konvokasyon ak moderasyon reyinyon.

Konsa tou, kit se Prezidan an kit se Konseye Jeneral la ki te fé konvokasyon an, youn nan yo
kapab mande nenpdt manb Manb Fondaté Oganizasyon HOTSPOT ONE (OHO) pou jwe
wol moderate nan reyinyon an pou pemet patisipasyon anplis chak manb nan jesyon tan rankont
yo ak tan lapawol.

Atik 8- Reyinyon Manb Fondaté Ak Desizyon.

Tout Manb Fondaté Oganizasyon HOTSPOT ONE (OHO) yo dwe prezan nan tout reyinyon
ki ap fet, kelkeswa fom li ap fét la, tankou; fizikman, apél konferans ak apél videyo. Si toutfwa
ta genyen yon Manb Fondate ki pap ka prezan nan yon reyinyon, Manb Fondaté a dwe fe
Prezidan an konnen sa davans. Nan ka kontreé, Manb Fondate ki prezan yo ap pran tout
desizyon pou avansman Oganizasyon an.

Atik 9- Respe Régleman Entén Nan Desizyon Manb Fondate.

Keélkeswa desizyon majorite Manb Fondaté Oganizasyon HOTSPOT ONE (OHO) ap pran,
fok desizyon sa a pa vyole youn nan atik ki nan Régleman Entén Oganizasyon an. Si desizyon

an ta rive vyole Prensip Fondamantal Régleman Enten nan, desizyon sa a, menm si se
majorite Manb Fondate yo ki pran li ebyen desizyon sa a pap valab.

Atik 10 - Delé Pou Konvokasyon Manb Fondateé.

Tout konvokasyon pou reyinyon Komite Manb Fondaté (KMF) Oganizasyon HOTSPOT
ONE (OHO) ap fet Vennkat (24) éd Tan alavans. Sepandan, si ta genyen yon ijans nan
Oganizasyon an, nan ka sa a, Prezidan an ap genyen dwa pou li konvoke tout Manb Fondate
yo san li pa teni kont ni jou ak e li ye a.

Atik 11- Desizyon Pou Yon Manb Fondaté Ki Abandone.

Si nan yon reyinyon Manb Fondate Oganizasyon HOTSPOT ONE (OHO) ta genyen pou
yo pran yon desizyon pou bon mach Oganizasyon an, ta genyen yon Manb Fondate ou plizyée
Manb Fondate ki ta deside kite reyinyon an pou kelkeswa rezon an, san reyinyon an poko fini,
le sa a, 1ot Manb Fondate yo Ki rete yo ap genyen dwa pou yo pran kélkeswa desizyon an
menm si yo pa majorite depi se pou bon mach Oganizasyon an epi depi li kadre ak Estati
Oganizasyon an.

Atik 12- Respé Pou Desizyon Majorite Manb Fondateé.

Tout Manb Fondate dwe respekte desizyon majorite Manb Fondate yo pran depi desizyon
sa pa kontre ak filozofi, misyon epi vizyon Oganizasyon HOTSPOT ONE (OHO) ap
defann.

Atik 13- Kowdom Pou Manb Fondaté Pran Desizyon.

Tout gwo desizyon Manb Fondaté Oganizasyon HOTSPOT ONE (OHO) ap genyen pou yo
pran pou bon mach Oganizasyon an, Manb Fondaté yo dwe pran li nan yon reyinyon epi
reyinyon sa a dwe genyen majorite Manb Fondate ladann. Nan ka pa ta genyen majorite Manb
Fondateé ki prezan nan reyinyon an, Le sa a, 10t Manb Fondate yo ki prezan pap kapab Pran
okenn gwo desizyon.

Atik 14- Obligasyon Respé Youn Pou L0Ot.

Respé youn pou 0t se yon obligasyon nan mitan tout Manb Fondaté yo, menm jan sa ekri nan
atik yo ki nan Estati Oganizasyon HOTSPOT ONE (OHO).

Atik 15- Frekans Reyinyon ak Sanksyon.

Kategori Manb Fondaté (Board) Oganizasyon HOTSPOT ONE (OHO) dwe reyini Youn
(1) Fwa nan Mwa men se chak dénye Dimanch Mwa, pou diskite sou pwogre ki fet ak
péspektiv yo konvokasyon sa ap fét ak tout Manb Fondaté yo sou platfom vityel yo pa yon
mesaj, oubyen yon not ki pote siyati Sekreté Jeneral Komite Manb Fondaté (KMF)
Oganizasyon an. Sou jou ak I reyinyon sa ap fét dire reyinyon sa a pa dwe depase De (2) éd
Tan.

Atik 16- Montan kotizasyon Dwa Manb Fondaté.

Kotizasyon Dwa Manb Fondaté yo, obligatwa pou tout Manb Fondaté ki ap viv nan peyi
Letranje ak peyi Dayiti.

» Montan Peyi Letranje $ 30 Us.
» Montan Peyi Dayiti 1000 Goud.

Atik 17- Don Manb Fondate.

Keélkeswa Manb Fondaté a kapab fé Don ak Oganizasyon HOTSPOT ONE (OHO) sou
kelkeswa fom nan tankou an espés epi an nati.

Atik 18- Peryod Kotizasyon Manb Fondateé.

Kotizasyon tout Manb Fondate yo obligatwa. Montan sa dwe vése Chak Mwa, soti Premye
(1) pou rive Kenz (15) nan Mwa a.

Atik 19- Lot Peryod Kotizasyon Ki Otorize.

Keélkeswa Manb Fondateé li ye a kapab vése montan kotizasyon Dwa Manb li chak Twa (3)
Mwa, Sis (6) Mwa, Néf (9) Mwa epi Douz (12) Mwa a lavans pandan lanne a.

Atik 20- Limit Pou Manb ki Pa kotize Ak Pét Dwa Manb.

Kélkeswa Manb Fondate li ye a, li pa genyen dwa pou li depase Katrevendis (90) Jou, sa vle
di Twa (3) Mwa san li pa vése montan kotizasyon Dwa Manb li. Si sa ta rive, Manb Fondaté
a ap pedi Dwa Manb li. Tankou, Manb Fondate a pap kapab Patisite nan kelkeswa reyinyon
an. Epi Manb Fondaté a pap kapab pran okenn desizyon nan non Oganizasyon HOTSPOT
ONE (OHO) sa vle di Manb fondaté a ap Inaktif, Kidonk Manb Fondaté a dwe koube anba
tout sanksyon ak tout desizyon It Manb fondate yo pran.

Atik 21- Pwosedi Pou Reprann Dwa Manb.

Pou yon Manb Fondaté rive jwenn Dwa Manb li te pédi a, fok Manb Fondaté a vése tout
montan kotizasyon li te dwe vése yo pandan Katrevendis (90) Jou a epi fok Manb Fondaté
a tou vese tout montan kotizasyon Dwa Manb li pandan absans Dwa Manb li a. Le sa a ap fet,
Manb Fondaté a dwe veése tout montan kotizasyon Dwa Manb li yon sél kou. Konsa Komite
Manb Fondaté (KMF) la ap pemét manb la reprann Dwa Manb li te pédi a.

Atik 22- Rekouvreman Dwa Manb Ak Limitasyon Dwa Mnab.

Si yon Manb Fondateé ta pedi Dwa Manb li, epi apre sa Manb Fondaté a ta rejwenn Dwa
Manb li anko, Ié sa a, tout desizyon 16t Manb Fondate yo te gentan pran pou bon mach
Oganizasyon HOTSPOT ONE (OHO), nan moman absans Manb Fondaté a te pédi Dwa
Manb li a, Manb Fondate a pap kapab bay opinyon li ni kase okenn nan desizyon ki te gentan
pran yo.

Atik 23- Sanksyon Pou Manb Fondaté ki Abandone.

Keélkeswa Manb Fondate ki nan Oganizasyon HOTSPOT ONE (OHO), pa genyen dwa pase
Douz (12) Mwa san Dwa Manb li pou kelkeswa rezon an, Sinon, Manb Fondaté a ap vini
yon Manb Inaktif. Kidonk Manb Fondaté a dwe remét tout sa ki nan men li si li genyen epi
fasilite tout chanjman yo pou avansman Oganizasyon an.

Atik 24- Radyasyon San Reklamasyon.

Keélkeswa Manb Fondaté a ki ta soti nan Oganizasyon HOTSPOT ONE (OHO), pou
kélkeswa rezon an Manb Fondaté a pap kapab fé okenn reklamasyon. Epi pa bliye, tout sa
yon Manb Fondaté bay nan Oganizasyon an sou kélkeswa fom li ye a se Don li ye, kidonk
okenn Manb Fondaté pa genyen dwa: Vann Li, Fé Kado Li, Prete Li, Twoke Li, Pran Li,
Kraze Li, Boule Li, Ni Mete Li Nan Plan/Brikabrak Elatriye.

Atik 25- Pwosedi Pou Yon Manb Fondaté Demisyone.

Si yon Manb Fondatg, ta deside demsiyone, pou pwop rezon pa li epi san okenn ot Manb
Fondaté pa ni fose li ni mande li demsiyone, Manb Fondaté a genyen yon fason pou li fé sa.

Tou dabo, Manb Fondaté a dwe konsilte Papa Lide a ki te pemeét entegrasyon li nan
Oganizasyon an pou diskite avék li sou sa.

Apré sa, Manb Fondaté a ap genyen pou li konsilte tout 10t Manb Fondaté Oganizasyon an,
pou diskite sou motif ak kontrent li genyen ki fé li oblije demisyone.

Se apre li fini konsilte ak diskite ak Manb Fondate sa yo, Manb la ap genyen posiblite pou
ekri let demisyon li a ki ap adrese ak Komite Manb Fondaté (KMF).

Pwosedi sa valab pou tout Manb Fondaté nan Oganizasyon an ki ap demsiyone.

Pou Manb Fondateé ki te nan Komite Manb Fondaté (KMF), fok li remet tout dosye, materyeél
ak ekipman Oganizasyon an ki te nan men li yo epi bay yon ti tan pou pémét 16t Manb Fondateé
ki ap ranplase manb la genyen konesans sou dosye li te trete yo epi genyen achiv sa yo pou
travay la kapab kontinye. Anplis fok manb la vése tout montan kotizasyon si li te genyen anve
Oganizasyon an avan demisyon li an asepte.

Atik 26- Byen Materyél Ak Imateryél Epi Fason Pou Yo ltilize.

Tout byen materyel ak imateryel dwe disponib pou tout Manb Fondate Oganizasyon
HOTSPOT ONE (OHO). Tout byen materyel ak imateryél Oganizasyon an pa dwe itilize
pou afe pesonel kélkeswa Manb Fondate li ye a.

Atik 27- Konfidansyalite Nan Pataj Enfomasyon.

Si ta genyen yon Manb Fondaté pou yon rezon ou pou yon Iot Ki ta deside pataje enfomasyon
pésonel Oganizasyon HOTSPOT ONE (OHO) ak yon 16t manb ou plizyé 16t manb ki pa
genyen otorizasyon pou sa, epi ki pa fé pati nonplis Oganizasyon an, Manb Fondateé sa a pap
janm genyen akse ak enfomasyon pésonél Oganizasyon an anko.

Atik 28- Repatisyon Depans.

Tout depans ki prevwa fét pou bon mach Oganizasyon HOTSPOT ONE (OHO) dwe fét
volonte, sa vle di li pa yon obligasyon pou Manb Fondaté a. Sa a ap fét selon volonte ak
katasite Manb Fondaté a genyen.

Atik 29- Kotizasyon Manb Fondateé.

Tout kotizasyon Manb Fondate yo se pou reyalize yon pwoje kelkonk swa a kou tem, mwayen
tém ak lon tém pou avansman Oganizasyon HOTSPOT ONE (OHO). Okenn Manb Fondaté
pa genyen dwa pou prete li epi ni reprann li apre kotizasyon Manb Fondate a sou kélkeswa
fom nan.

Atik 30- Amandman Régleman Enteén.

Régleman Entén Manb Fondaté Oganizasyon HOTSPOT ONE (OHO), kapab modifye
chak Youn (1) Lanne si sa nesese, men fok majorite Manb Fondate yo aksepte pou sa posib.
Sepandan li kapab modifye tou nenpot moman nan peryod sa, men fok tout Manb Fondate yo
aksepte pou sa posib.

Atik 31- Respe Régleman Entén.

Tout Manb Fondaté Oganizasyon HOTSPOT ONE (OHO), genyen pou obligasyon pou yo
aplike, respekte epi fé aplike, respekte Régleman Enten Manb Fondateé a.

Atik 32- Delé Pou Siyati Régleman Entén La ak Sanksyon.

Apré siyati Régleman Entén Manb Fondaté Oganizasyon HOTSPOT ONE (OHO),Tout
Manb Fondate yo dwe respekte epi fé respekte ako yo fini siyen an, Sinon, Manb Fondaté sa a
ap genyen yon delé Twa (3) Jou fran pou li deside. Si delé sa a pase, Manb Fondate sa a pap
kapab fé pati Manb Fondaté Oganizasyon an anko.

Mwen menm Mwen li, Mwen komprann,
Mwen aksepte epi Mwen siyen paske Mwen dako ak tout Atik san manke yon yota ki nan
Régleman Entén Manb Fondaté Oganizasyon HOTSPOT ONE (OHO) pou mete yo an
aplikasyon epi koube Mwen anba sanksyon yo chak fwa Mwen vyole youn ladan yo.

Fét Nan Dat 12 Desanm 2023

Dat / /

Siyati Manb Fondaté OHO

